КОМИ РЕСПУБЛИКАЛÖН ОЛАНПАС

«Коми Республикаын олысьяслы социальнӧй отсӧг йылысь» Коми Республикаса Оланпасӧ вежсьӧм пыртӧм йылысь
Примитӧма Коми Республикаса
Каналан Сӧветӧн                       
   

   2013 вося лӧддза-номъя тӧлысь 18 лунӧ

1 статья.  Пыртны «Коми Республикаын олысьяслы социальнӧй отсӧг йылысь» Коми Республикаса Оланпасӧ (Коми Республикаса канму власьт органъяслӧн индӧд–тшӧктӧмъяс, 2005, 3 №, 3765 ст.; 12 №, 4109 ст.; 2006, 1 №, 4180 ст.; 7 № , 4483 ст.; 2007,  2 №,  4703 ст.;  3 №,  4726 ст.;  4746 ст.; 6 №,  4835 ст.; 11 №,  5141 ст.; 2008, 5 №, 199 ст.; 11 №, 607 ст.; 609 ст.; 12 №, 725 ст.; 2009,  40 №,  736 ст.; 49 №, 991 ст.; 2010, 16 №, 296 ст.; 24№, 577 ст.; 44 №, 1026 ст.; 2011,  5 №, 96 ст.; 6 № , 110 ст.; 14 №, 354 ст.; 23 №,  597 ст.; 37 №, 971 ст.; 2012,  6 №, 149 ст. ; 20 №, 441ст.; 63 №, 1552 ст.; 2013, 10 №, 205 ст.) татшӧм вежсьӧмъяс:

1. 2 статьяын:

1) 1 юкӧнын:

а) медводдза абзац да 1 пункт гижны тадзи:

''1. Коми Республикаын олысьяслы социальнӧй отсӧг, тайӧ Оланпасын 18 статьяса 11 юкӧнын индӧм йӧз кындзи, сетӧмӧ пырӧ мераяс збыльмӧдӧм, мый ас пытшкас кутӧ: 

1) оланінысь мынтысьӧм, кытчӧ пырӧ:

а) канму, муниципальнӧй олан фондса либӧ юридическӧй кывкутысьлӧн эмбурӧ пырысь аспом олан фондса оланінӧн  вӧдитчӧмысь мынтысьӧм (медалӧмысь мынтысьӧм);

б) олан жыр видзӧмысь да дзоньталӧмысь (уна патераа керкаын ӧтувъя эмбур видзӧм  да быдлунъя дзоньталӧм, лифтъяс видзӧм да быдлунъя дзоньталӧм, бытӧвӧй да мукӧд шыблас нуӧм (уна патераа керкаӧн веськӧдлӧм кузя уджъяс да услугаяс  да  уна патераа керкаын ӧтувъя эмбур капитальнӧя дзоньталӧм кындзи) мынтысьӧм;'';

б) содтыны татшӧм сюрӧса 11 пункт: 

''11) коммунальнӧй услугаясысь мынтысьӧм, кытчӧ пырӧ:

а) пӧсь ваӧн могмӧдӧмысь, кӧдзыд ваӧн могмӧдӧмысь, ва нуӧдӧмысь,  электричествоӧн могмӧдӧмысь, биаруӧн могмӧдӧмысь (кор абуӧсь биару сетан ӧтувъя шӧр везъяс да керкапытшкӧсса инженернӧй системаяс – баллонъясын бытӧвӧй биару) мынтысьӧм;

б) отоплениеысь мынтысьӧм (шоныдӧн могмӧдӧмысь, пачӧн ломтан керкаясын да (либӧ) мукӧд чорыд ломтас вылын ломтысян установкаяс (водзӧ - пачӧн ломтысян керкаяс) – чорыд ломтас);'';

2) содтыны татшӧм сюрӧса 11 юкӧн:

''11. Олысьяслы социальнӧй отсӧг,  кодъясӧс индӧма тайӧ Оланпасын 18 статьяса 11 юкӧнын, сетӧмӧ пырӧ мераяс тэчасӧ збыльмӧдӧм, мый ас пытшкас кутӧ: 
1) канму, муниципальнӧй олан фондса либӧ юридическӧй кывкутысьлӧн эмбурӧ пырысь аспом олан фондса оланінӧн вӧдитчӧмысь мынтысьӧм (медалӧмысь мынтысьӧм);

2) олан жыр видзӧмысь да дзоньталӧмысь (уна патераа керкаын ӧтувъя эмбур видзӧм  да быдлунъя дзоньталӧм, лифтъяс видзӧм да быдлунъя дзоньталӧм, бытӧвӧй да мукӧд шыблас нуӧм, уна патераа керкаӧн веськӧдлӧм кузя уджъяс да услугаяс  да  уна патераа керкаын ӧтувъя эмбур капитальнӧя дзоньталӧм) мынтысьӧм;

3) отоплениеысь (шоныдӧн могмӧдӧмысь, пачӧн ломтысян керкаясын – чорыд ломтас) мынтысьӧм, биӧн могмӧдӧмысь мынтысьӧм;''.

2.  18 статьяса 11 юкӧнын:
1) медводдза-нёльӧд абзацъяс гижны тадзи:
“11. Коми Республикаын  канму велӧдан учреждениеясын да  Коми Республикаын муниципальнӧй велӧдан учреждениеясын педагогика уджалысьяслы, кодъяс уджалӧны да олӧны сиктса олан пунктъясын либӧ кар кодь посёлокъясын, ӧтпыръялӧмӧн уджалысьяс кындзи, (водзӧ – педагогика уджалысьяслы), сетӧны татшӧм социальнӧй отсӧг сетан:
1) педагогика уджалысьяслы 100 прӧчент ыдждаын канму, муниципальнӧй олан фондса либӧ юридическӧй кывкутысьлӧн эмбурӧ пырысь аспом олан фондса оланінӧн  вӧдитчӧмысь (медалӧмысь мынтысьӧмысь)  мынтысьӧм;

2) педагогика уджалысьяслы оланін видзӧмысь да дзоньталӧмысь 100 прӧчент  ыдждаын мынтысьӧм;

3) педагогика уджалысьяслы 100 прӧчент ыдждаын отоплениеысь (шоныдӧн могмӧдӧмысь, пачӧн ломтан керкаясын – чорыд ломтас) мынтысьӧм, биӧн могмӧдӧмысь мынтысьӧм.'';

2) витӧд абзац киритны.

3) 19 статьяса мӧд юкӧнсӧ гижны тадзи:

''Социальнӧй отсӧг сетан мераяс, мый индӧма уна челядя котыръяслы тайӧ статьяын медводдза юкӧнса  1-4, 6 пунктъясӧн, кутшӧмъяс паськалӧны куим да унджык тыр арлыдтӧм челядьӧс быдтысь (чужан, босьтӧм, кодъяс пырӧны тӧралӧм либӧ тӧждысьӧм улӧ) босьтысь котыръяс да тӧралысь (тӧждысьысь) котыръяс вылӧ.''.
2 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм мысти, 1 пунктын 2 пунктувса нёльӧд абзац да 1 статьяса 2 пунктын 1 пунктувса нёльӧд абзац кындзи, мыйяс вынсялӧны сійӧс официальнӧя йӧзӧдӧмсянь дас лун кольӧм мысти да паськалӧны 2013 вося тӧвшӧр тӧлысь 29 лунсянь артмӧм инӧда йитӧдъяс вылӧ. 

Коми Республикаса Веськӧдлан котырлы лӧсьӧдны ассьыс инӧда нормативнӧй актъяссӧ тайӧ Оланпас серти. 
Коми Республикаса Юралысь 

2013 вося лӧддза-номъя тӧлысь 24 лун

